Skipulags- og byggingarnefnd


79. fundur skipulags- og byggingarnefndar Hveragerðisbæjar var haldinn þriðjudaginn  19. febrúar 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Guðrún Friðriksdóttir, Anton Tómasson og Kristín Dagbjartsdóttir. Ennfremur sátu fundinn Oddur Hermannsson, landslagsarkitekt, Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  byggingarfulltrúi, sem skráði fundargerð í tölvu.

Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. Eftirfarandi mál voru tekin fyrir:

1. Sólborgir, deiliskipulag, athugasemdir sem borist hafa.

Tillaga að deiliskipulagi ,,Sólborga” Hveragerði, ásamt greinargerð og umhverfisskýrslu, gerð af PK arkitektum ehf, dagsett 11/12/2007, var auglýst samkvæmt 25. gr. skipulags- og byggingarlaga nr. 73/1997, frá 27/12/2007 til 24/01/2008.  Svæðið, sem tillagan nær til, afmarkast af Varmá og spildu úr landi Reykja til vesturs, Ölfusborgum og  opnu svæði undir Reykjafjalli til norðurs, landi Gljúfurárholts til austurs og Hringvegi (Suðurlandsvegi) til suðurs.  Tillagan felur m.a. í sér heimild til að  byggja á svæðinu tæplega 900 íbúðir, grunnskóla, leikskóla, íþróttahús, verslunarmiðstöð og 12 athafnahús.  Frestur til að gera athugasemdir við tillöguna rann út 7/02/2008.  Eftirfarandi athugasemdir bárust við tillöguna:
a) Landsnet hf, Gylfaflöt 9, 112 Reykjavík, dags. 17/01/2008.

1. Núverandi flutningsmannvirki á svæðinu eru Sognslína 2 (SO2), 132 kV lína, Hveragerðislína (HG1), 66kV lína rúmlega 50 ára gömul og komin til ára sinna og Búrfellslína 2 (BÚ2), 220 kV lína.

2. Texti í kafla 9.8.5 endurspeglar ekki núverandi stöðu.  Ítrekaður er fyrirvari, sbr. bréf dags. 06/06/2007 og niðurstöður fundar dags. 13/12/2007 um að Sognslína 2 verði fjarlægð og bent á að Hveragerðisbær hefur ekki sent Landsneti formlegt erindi og farið fram á samningaviðræður um að niðurrifi hennar verði flýtt.

3. Bent er á ákvæði laga og reglugerða um helgunarsvæði og byggingarbann meðfram háspennulínum og lögð áhersla á að við útfærslu deiliskipulags verði tryggt að byggingarbannið sé virt.

4. Lögð er áhersla á greiðan aðgang starfsmanna fyrirtækisins að flutningsvirkjum og farið fram á að fyrirtækið sé látið vita ef framkvæmdir munu sjáanlega raska aðkomuleiðum.

5. Bent er á að óheimilt er að nýta helgunarsvæði háspennulína undir afþreyingarsvæði.

6. Bent er á að ræktun hávaxinna trjátegunda innan helgunarsvæðis lína og strengja er ekki leyfð.

7. Ekki kemur fram á skipulagsuppdrætti hvernig línur Landsnets hf liggja um skipulagssvæðið.  Hafa verður í huga að byggingarreitir verði utan helgunarsvæðis.

b) Vegagerðin, Breiðumýri 2, 800 Selfoss, dags. 1/02/208.

1. Vegagerðin samþykkir staðsetningu hringtorgs á gatnamótum Sunnumarkar og Hólabrautar samkvæmt útfærslu á mynd 3 í greinargerð Almennu Verkfræðistofunnar dags. í nóvember 2007 en bendir á að e.t.v. væri heppilegra að færa það austar miðað við að Hólabraut fari undir Suðurlandsveg.  Í þessu sambandi er vísað svar Vegagerðarinnar í tölvupósti dags. 19/12/2007.

2. Svo virðist sem að ekki sé gert ráð fyrir að Víðimörk tengist byggð við Hvammsveg Ölfusi og að lágmarksfjarlægð milli vegamóta (300m) sé ekki virt.  Skapa skal pláss fyrir stefnugreind gatnamót við Kliflækjarbraut.

3. Bent er á að ákvæði 32. gr. Vegalaga nr. 80/2007 um fjarlægð mannvirkja frá vegi eiga við um hljóðmanir eins og önnur mannvirki.

c) Orkuveita Reykjavíkur, Bæjarhálsi 1, 110 Reykjavík, dags. 4/02/2008.

1. Ekki eru gerðar athugasemdir við deiliskipulagstillöguna sem slíka en bent á að gera þurfi ráð fyrir lóðum dælustöðva fyrir efsta hluta svæðisins og að gert sé ráð fyrir stýrihúsi við atvinnu- og þjónustusvæðið.

d) Heilbrigðiseftirlit Suðurlands (HES), Austurvegi 56, 800 Selfoss, dags. 7/02/2008.

1. Æskilegt er að jafngildishljóðstig frá umferð við íbúðarbyggð og skóla verði ekki meira en 45dB(A) sbr. reglugerð nr. 933/1999 um hávaða.  Endurskoða þarf þennan þátt skipulagsins. 
2. Skilgreina skal betur álagsaukningu á skólphreinsistöð Hveragerðis, sem Sólborgarsvæðið veldur og gera grein fyrir fyrirkomulagi fráveitu og afköstum hreinsimannvirkja.  

3. Fjalla skal ítarlega um mengunarálag á vatnasvið Varmár frá ofanvatni og fráveitu, gera betur grein fyrir magni fráveituvatns og leiðum til að minnka álag á votlendi og náttúruminjar Varmársvæðisins. Vísað er til reglugerðar um fráveitur og skólp nr. 798/1999. 

e) Fornleifavernd ríkisins, Suðurgötu 39, 101 Reykjavík, dags. 11/02/2008.

1. Mótmælt er fullyrðingu í umhverfisskýrslu um að í greinargerð með deiliskipulagsuppdrætti sé sérstaklega fjallað um hvernig fornleifar skuli meðhöndlaðar við framkvæmd skipulagsins.

2. Þrjár fornleifar lenda innan framkvæmdasvæða.  Áður ef Fornleifavernd ríkisins getur tekið afstöðu um hvort Grænutættur (ÁR-517:031) og þústir (ÁR-517:046), sem lenda innan framkvæmdasvæða, séu í raun fornleifar þarf að gera könnunarskurð á hvorum stað um sig áður en tekin verður ákvörðun um framhaldið.  Einnig þarf að gera könnunarskurð gegnum vegg Tóftar við Eystri-Múla (ÁR-517:045) til að kanna aldur hennar og mögulegan tilgang og á grundvelli niðurstöðu þeirrar rannsóknar verður tekin afstaða til hvort frekari rannsóknar er þörf. 
Afgreiðsla:Lögð fram tillaga skipulagsfulltrúa og formanns nefndarinnar að svörum við framkomnum athugasemdum dags.19/02/2008. Afgreiðslu frestað til næsta fundar.
2. Lyngheiði 27, breyting á útliti og innra skipulagi, umsókn um byggingarleyfi.

Sótt er um byggingarleyfi fyrir breytingu á útliti og innra skipulagi.

Umsækjandi er  Sigurður Ingi Kristinsson 090878-3449, Lyngheiði 27, 810 Hveragerði.

Umsókn er dagsett: 3/12/2007.

Meðfylgjandi aðaluppdrættir eru dagsettir: 26/11/2007.

Byggingarefni: Timbur.
Stærðir: 
Samtals fyrir breytingu: 216,8m2, 745,1m3.

  

Samtals eftir breytingu: 186,3m2, 651,2m3.

 

Mismunur:

  -30,5m2, -93,9m3.

Lóðarstærð: 783,0m2.

Nýtingarhlutfall lóðar skv. breyttum aðaluppdráttum: 0,24.

Aðalhönnuður er Kristófer Magnússon, 240635-7559.

Afgreiðsla: Samþykkt samhljóða.

3. Vorsabæjarvellir 12, breyting á innra skipulagi, umsókn um byggingarleyfi. 

Byggingarleyfi fyrir var upphaflega samþykkt 19/07/2005.
Sótt er um byggingaleyfi fyrir breyttu innra skipulagi hesthúss.  Húsið verður ein eign í stað tveggja.
Umsækjandi er  Jóhann Ísleifsson, kennitala 110654-5539, Reykjamörk 14, 810 Hveragerði.

Umsókn er dagsett: 30/01/2008.

Meðfylgjandi teikningar eru breyttar dags: Jan 2008.

Stærðir:  184,8m2, 663,4m3.

Aðalhönnuður er Verkfræðistofa Suðurlands, Guðmundur Hjaltason, kennitala 070969-5579.
Afgreiðsla: Samþykkt samhljóða.

Fleira ekki gert og fundi slitið kl. 18:06
Næsti fundur verður haldinn þriðjudaginn 4. mars nk. kl. 17:00.

